
Minningardagur teirra 
deyðu í ferðsluni 
Minningardagur teirra deyðu 
í ferðsluni verður sunnudagin 
3. juli. Tað er stigtakarin til 
minningardagin, Ingi Gunn­
arsson, við hjálp frá limum í 
áhugafelagnum Føroya Elli­
sakførum og øðrum, sum 
leggja blómur út kring land­
ið.

Minningardagur teirra 
deyðu í ferðsluni hevur ver­
ið hildin á hvørjum ári síðan 
2000 tó við undantak av 2009, 
tá ið tiltakið var av ongum.

Ingi Gunnarsson sigur, at 
eins og í fjør verða tað limir í 
áhugafelagnum Føroya Ellis­
akførum saman við øðrum 
sum koma at hjálpa til við 
at leggja blómur út í Vágum, 

Streymoynni og Eysturoynni. 
Ingi sigur, at hann hevur 
fólk at hjálpa sær í Klaksvík, 
Sandoy og í Suðuroy. 

Siðvenja hevur eisini verið, 
at kirkjur og samkomur í tøgn 
minnast tey deyðu í ferðsluni 
hendan dagin. Tey, ið kunnu 

rætta ein hjálpandi hond, 
eru vælkomin at seta seg í 
samband við Inga Gunnars­
son á telefon. 794652

Ingi Gunnarsson er stigtakari til 
minningardag teirra deyðu í ferðsluni

stuðlar tiltøkum í 

nordbil

Vit søkja eftir mekanikara/verkførara til bilverkstað okkara 

Vit bjóða tær eitt spennandi avbjóðandi starv og vænta
at tú dugir at arbeiða við testara eins og at samstarva
væl við okkara breiða kundaskara.

Áhugað eru vælkomin at seta seg í samband
við Birgir Dam Jacobsen, tel 210101, birgir@nordbil.fo

Ella við at senda umsókn til Nordbil,
box 1070 FO-110 Tórshavn

Mekanikari/verkførari
søkist til Nordbil

